
					Prawfddarllenwyd y dudalen hon
	
Ni fyn V gyfri' yn gall

Un gwron enwog arall,

Llywydd yr eirth a'r llewod

O'u cyrau fyth y câr fod.



Gan V Fawr, gwr gwan yw Fo Fo,—beunydd,

Pwy bynag a fyddo;

Un di barch yn ei dyb o,

Be b'ai'n uthrawl ben athro.



Crochfloeddia, dwrdia bob dydd,—

chwi wyddoch

Ei eiddig leferydd, 

Pw, pw, Fo! pa hap a fydd

Fyth fythoedd i'r fath fethydd?



Ha! 'r V Fawr, wrth hir fyfyrio—tybia

Nad oes tebyg iddo;

A llechweddawg hyll chwyddo

Bydd V Fawr—baedda Fo Fo.



Mae'n fforchog d'wysog dieisiawr—nwydwyllt,

A beirniedydd rhwysgfawr;

Gwared ni rhag i V Fawr

Weryru yn yr orawr.



Fo Fo, nid all у V Fawr—mo'i aros,

Ymwria fel blaenawr,

Myn V fod yn deyrn clodfawr,

Fo'n un gwael, a V'n hen gawr.



Mewn mawr fri mae V am fod—yn eres

Ben arwr anorfod;

Rhaid i Fo gilio i'w gôd,

O'r golwg tua'r gwaelod.

